ՆԱԽԱԳԻԾ

 ԱՐՁԱՆԱԳՐԱՅԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ  
     ՀՈԿՏԵՄԲԵՐԻ 8-Ի ՆԻՍՏԻ N 45 ԱՐՁԱՆԱԳՐՈՒԹՅԱՆ 32-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ արձանագ​րա​յին ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

1. Հայաստանի Հանրապետության կառավարության 2015 թվականի հոկտեմբերի 8-ի  նիստի N 45 արձանագրության 32-րդ կետով հավանության արժանացած «Հայաստանի Հանրապետության ներդրումային քաղաքականության հայեցակարգի և հայեցակարգից բխող միջոցառումների ժամանակացույցին հավանություն տալու մասին» արձա​նագ​րա​յին որոշման հավելվածի` Հայաստանի Հանրապետության ներդրումային քաղաքա​կա​նու​թյան հայեցակարգից բխող միջոցառումների ժամանակացույցում կատարել հետևյալ փոփոխությունները`
1) 2-րդ միջոցառման «Վերջնաժամկետ» սյունակում «2017 թ. նոյեմբեր» բառերը փոխարինել «2020 թ. դեկտեմբեր» բառերով, 
2) 3-րդ միջոցառման «Վերջնաժամկետ» սյունակում «2017 թ. դեկտեմբեր» բառերը փոխարինել «2018 թ. դեկտեմբեր» բառերով 
3) 4-րդ միջոցառման «Վերջնաժամկետ» սյունակում «2017 թ. հոկտեմբեր» բառերը փոխարինել «2018 թ. դեկտեմբեր» բառերով,
4) 1-ին, 2-րդ, 3-րդ և 4-րդ միջոցառումներում «պատասխանատու պետական մարմին»  սյունակում «էկոնոմիկայի» բառը փոխարինել «տնտեսական զարգացման և ներդրումների» բառերով 
5) 2-րդ միջոցառման «պատասխանատու պետական մարմին» սյունակում «էներգետիկայի» բառը փոխարինել «էներգետիկ ենթակառուցվածքների» բառերով:
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ                                                                           ՎԱՐՉԱՊԵՏ



                      ԿԱՐԵՆ ԿԱՐԱՊԵՏՅԱՆ
Հիմնավորում

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ  
     ՀՈԿՏԵՄԲԵՐԻ 8-Ի ՆԻՍՏԻ N 45 ԱՐՁԱՆԱԳՐՈՒԹՅԱՆ 32-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ արձանագ​րա​յին ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Հայեցակարգը և դրանից բխող միջոցառումները 2015 թվականին մշակվել են դրանց փուլային և հաջորդական կատարման սկզբունքով, հետևաբար միջոցառումները տրամաբանորեն խիստ փոխկապված են միմյանց հետ (օրինակ՝ միջոցառումների մեծ մասը կախված է «Օտարերկրյա ներդրումների մասին» ՀՀ նոր օրենքի բովանդակությունից և դրա ընդունման ժամկետներից)։ ՀՀ կառավարության 2017 թվականի հունիսի 19-ի N 646-Ա որոշմամբ հավանության արժանացած ՀՀ կառավարության 2017-2022 թթ. ծրագիրը, հակառակը, ենթադրում է բարեփոխումների փաթեթային մոտեցում և նախատեսում է միջոցառումների զուգահեռ ընթացք և գրեթե միաժամանակյա վերջնական արդյունք, որով և պայմանավորված են միջոցառումների կատարման ավելի երկար ժամկետները։

Հաշվի առնելով տարբեր իրավական ակտերով սահմանված ժամկետների ներդաշնակեցման պահանջը՝ առաջացել է Հայաստանի Հանրապետության կառավարության 2015 թվականի հոկտեմբերի 8-ի նիստի N 45 արձանագրության 32-րդ կետով հավանության արժանացած արձանագրային որոշմամբ սահմանված որոշ ժամկետների  փոփոխության անհրաժեշտություն։ 

Ստորև ներկայացնում ենք տեղեկատվություն միջոցառումների շրջանակներում արդեն իսկ կատարված աշխատանքների, կատարմանը նպաստող միջոցառումների և առաջարկվող նոր ժամկետների վերաբերյալ։  
Կետ 2-ի (ՕՈւՆ ներգրավման ռազմավարության մշակում) վերաբերյալ 
Ներդրումների խթանման և ներդրումային քաղաքականության ինստիտուցիոնալ համակարգի հզորացում» Թվինինգ ծրագրի աջակցությամբ ուսումնասիրվել են ՀՀ տնտեսության մի շարք ոլորտներ, կատարվել է երկրների և ոլորտների համեմատական վերլուծություն, ուսումնասիրվել են առանձին ոլորտների ենթաոլորտներ, որտեղ կան մրցակցային առավելություններ։ Արդյունքում առանձնացվել են ներդրումների ներգրավման և արտահանման խթանման տեսանկյունից ներուժ ունեցող թիրախային 5 ոլորտ գինեգործություն և կոնյակագործություն, ոսկերչություն և ադամանդագործություն, դեղագործություն, տեքստիլ և տեղեկատվական տեխնոլոգիաներ)։ 

ՀՀ կառավարության 2017 թվականի հունիսի 19-ի N 646-Ա որոշմամբ հավանության արժանացած ՀՀ կառավարության 2017-2022 թթ. ծրագրի «Ներդրումներ» բաժնի 2-րդ կետի 8-րդ ենթակետի համաձայն` նախատեսված է մշակել և իրագործել առնվազն 5 թիրախային ոլորտներում օտարերկրյա ներդրումների ներգրավման ռազմավարություններ: Այդ աշխատանքների համար վերջնաժամկետը սահմանվում է մինչև 2020 թ. ավարտը։

 Հետևաբար խնդրում ենք այս կետի համար սահմանված վերջնաժամկետը երկարաձգել մինչև 2020 թվականի ավարտը: 
Կետ 3-ի (Ներդրումների խրախուսում) վերաբերյալ 

Կազմվել է ներկայումս ՀՀ կառավարության կողմից առաջարկվող արտոնությունների ամփոփ շտեմարան, որտեղ ներառված է կոնկրետ արտոնության նկարագիրը, ամփոփ տեղեկատվություն արտոնության բովանդակության, տրամադրման գործընթացի և ժամկետների, արտոնություն տրամադրող մարմնի վերաբերյալ և այլ անհրաժեշտ տեղեկատվություն։ Շտեմարանը հասանելի է ՀՀ ՏԶՆՆ կայքէջում երկու լեզվով (հայերեն և անգլերեն) և ըստ անհրաժեշտության թարմացվում է։ 
Միաժամանակ, համաձայն ՀՀ կառավարության 2017 թվականի հունիսի 19-ի N 646-Ա որոշմամբ հավանության արժանացած ՀՀ կառավարության 2017-2022 թթ. ծրագրի  «Ներդրումներ» բաժնի 1-րդ կետի 1-րդ ենթակետով սահմանվում է մինչև 2017 թվականի ավարտն առկա միջազգային չափորոշիչներին համապատասխան մշակել «Օտարերկրյա ներդրումների մասին» ՀՀ նոր օրենքի նախագիծը: Վերոնշյալ օրենքի նախագիծն արդեն իսկ մշակվել և ներկայացվել է ՀՀ կառավարություն։ Այս փուլով նախագծում շեշտը հիմնականում դրվել է օտարերկրյա ներդրողների պաշտպանության և երաշխիքների վրա, իսկ արտոնությունների փաթեթը նախատեսվում է մշակել երկրորդ փուլով` հաշվի առնելով միջազգային լավագույն փորձն առ այն, որ արտոնությունները, այդ թվում` հարկային, մաքսային և այլն, պետք է ընդգրկվեն համապատասխան օրենքներում, ոչ թե ընդհանուր օրենքում: 
Հետևաբար խնդրում ենք այս կետի համար սահմանված վերջնաժամկետը երկարաձգել մինչև 2018 թվականի ավարտը` հաշվի առնելով օրենքի ընդունման համար նախատեսված ներպետական գործընթացները:
Կետ 4-ի (Ներդրողների մտահոգություններին ու բողոքներին արձագանքելու մեխանիզմների հիմնում) վերաբերյալ 

Ներդրումների խթանման և ներդրումային քաղաքականության ինստիտուցիոնալ համակարգի հզորացում» Թվինինգ ծրագրի աջակցությամբ Հայաստանի զարգացման հիմնադրամում գործարկվել են հետներդրումային ծառայությունները (aftercare services)  և կապեր են հաստատվել օտարերկրյա ներդրողների հետ, մշակվել է հետներդրումային ծառայությունների ուղեցույցը։ 

Համաշխարհային խմբի անդամ Միջազգային ֆինանսական կորպորացիան աշխատում է Ռազմավարական նախաձեռնությունների կենտրոնի հետ ներդրողների կարիքներին համակարգված արձագանքման մեխանիզմի (SIRM) մշակման ուղղությամբ։ Վերոնշյալ միջոցառումը ներառված է նաև Համաշխարհային խմբի անդամ Միջազգային ֆինանսական կորպորացիայի Հայաստանում ներդրումային միջավայրի բարեփոխումների 2018-2020 ծրագրում։

Բացի այդ ներկայումս շրջանառվում է «Գործարարների շահերի պաշտպանի մասին» ՀՀ օրենքի նախագիծը, որը ևս որոշ չափով առնչվում է ներդրողների խնդիրներին արձագանքելու մեխանիզմներին։
Օրենք(ներ)ի ընդունման ժամկետներով և ներդրողների կարիքներին արձագանքման մեխանիզմի աշխատանքների ընթացքի համակարգման և դրա արդյունքներով կպայմանավորվի հայեցակարգի 4-րդ կետի կատարումը։

Հետևաբար այս կետի առնչությամբ ևս խնդրում ենք սահմանված վերջնաժամկետը երկարաձգել մինչև 2018 թվականի ավարտը:
Միաժամանակ Նախագծով հայեցակարգից բխող միջոցառումների պատասխանատու պետական մարմինների անվանումները համապատասխանեցվում են «Հայաստանի Հանրապետության կառավարության կառուցվածքի մասին» ՀՀ օրենքին:
Ներդրումային քաղաքականության վարչություն 
Կատարող` Տաթևիկ Գալստյան 
011 597127

